
MARX, ERWIN (79): Dä fremde Mann [CD2 37]

Plötzlich passeet bei uns jet. Do ging die Dür op un do kom do ne Mann eren, richtig erungergekumme
met nem aale Mantel un natörlich nit rasiert un avgemagert. Ming Mutter un ming Oma, die steeßen
ne Schrei us. Et ging durch Mark un Bein. 

Un do ha' mir Kinder eets metgekräje, dat wor unse Vatter. Dä kom us der Gefangenschaff, dä wor
vürher paar Mond drüvven op dä andere Rhingsigg en Kripp Remagen, do wo dat große Gefangenen-
lager wor. 

